
turizm ham rivojlana boshlamoqda. Hammamizga ma’lumki, bu yerda Orol dengizi joylashgan. 
Orolbo‘yi mintaqasida ekologik va ijtimoiy-iqtisodiy vaziyatni, aholining yashash sharoitlarini 
yaxshilashga, Orol dengizining ekologik falokati oqibatlarini yumshatish bo‘yicha investitsiya 
loyihalarini o‘z vaqtida va samarali ro‘yobga chiqarishga yo‘naltirilgan chora-tadbirlar 
kompleksini amalga oshirish maqsadida: Orolbo‘yi mintaqasi aholisining turmush sharoitlari va 
sifatini yaxshilashga yo‘naltirilgan 2017 - 2021-yillarda Orolbo‘yi mintaqasini rivojlantirish 
Davlat dasturiga muvofiq tasdiqlansin, unda quyidagilar nazarda tutiladi: 

yangi ish joylarini yaratish, aholi bandligini ta’minlash, shuningdek mintaqaning 
investitsiyaviy jozibadorligini yaxshilash borasidagi kompleks chora-tadbirlarni amalga oshirish; 

suv ta’minoti tizimini rivojlantirish va aholining toza ichimlik suvi bilan ta’minlanish 
darajasini oshirish, kanalizatsiya, sanitariya va maishiy chiqindilardan foydalanish tizimlarini 
yaxshilash; 

mintaqada sog‘liqni saqlash tizimini yanada rivojlantirish va aholi genofondini asrash 
tadbirlarini amalga oshirish; 

mintaqa aholi punktlarining transport, muhandislik va kommunikatsiya infratuzilmasini 
rivojlantirish, sug‘orish va tashqi yoritish tarmoqlarini takomillashtirish, Nukus va Urganch 
shaharlarining zamonaviy energiya tejaydigan texnologiyalarni joriy etgan holda issiqlik 
ta’minoti tizimlarini yaxshilash.7

Qoraqalpog‘iston Respublikasi mintaqalarini kompleks rivojlantirish dasturlarini amalga
oshirish orqali 14,6 mingta, shu jumladan: sanoatda - 8,2 ming, xizmatlar va servisda - 3,8 ming, 
qishloq xo‘jaligida - 2,6 ming doimiy yangi ish o‘rinlarini yaratish. Shu kabi ishlarni amalga 
oshirish infratuzilmalarini yaratish turizm sohasida tahsil olayotgan va faoliyat olib 
borayotganlar zimmasida turibdi. Qanday qilib investitsiya jalb qilish, mavjud resurslardan 
to’g’ri va oqilona foydalanish va zaruriy infratuzilmani ishlab chiqa olish lozim. Buning uchun 
albatta, yaxshi va malakali kadr bo’lish, chet ellar bilan ko’proq tajriba almashish, ularning 
infratuzilmalarini o’rganib, o’zimizga mos va hududimiz salohiyatidan kelib chiqqan holda 
amalga oshirishimiz kerak bo’ladi. 

Xulosa qiladigan bo’lsak, bugungi kunda turizm va xizmat ko’rsatish sohasining har bir 
mamlakat hududida rivoj topishi uchun nafaqat mavjud resurslardan, balki investitsiyalar jalb 
qilish orqali ham rivojlantirish maqsadga muvofiq bo’ladi.

7 Prezident SH.Mirziyoyev ,Toshkent sh 2017-yil 18-yanvar PQ 2731-son 

